Kowosòl
 
Kowosòl wè solsouri
Ka manjé kachiman 
Epi ponmkannèl tèlman
Ki I kouvè kòy épi pikan.
Men I bliyé ki lè I mi
Tout kò’y ka vini mòl.
Pòv kowosòl !
 
Georges de Vassoignes
 Zikak
Lè zikak ka pòté
Savann-an dékoré
Konsi sé jaden flè. 
Ni zikak tout koulè :
Ki rouj, ki blan, ki nwè
Tout ka fonn an bouch ou.
Ti manmay kontan sa.
Lè yo sòti lékòl
Yo kon dé pòpòt fòl
Ka kouri toupatou
Pou pran sé pli bèl la.
Men menm si i bien mi, 
Pou zikak la pé dou
Fòk pa bliyé mòltri’y. 
Si ou pa fè sa, i rak
Pèsonn pa sav poutji
Sa sé sikré zikak.
 
Georges de Vassoignes
Grinad
An pyé grinad chajé tou pòtré an pyé flè
Pas i ka prézanté tout kalité koulè. Chak grinad ni an ròz kon lè jou ka lévé 
Enben an modèl jòn kon lalin ka kléré.
An didan’y plen ti grenn rouj kon san, pou sisé
Lè ou pran’y pou manjé. Lè i sèk i ka pété :
Tout grenn ka pran lavòl, pou yo alé lévé.
Georges de Vassoignes
 Prinsitè é kowosol
 
An prinsitè 
Ka rankontré
An kowosòl
-         Poutchi ou ni pikan konsa ?
Ou té kouché anlè an chadon ?
Kowosòl réponn li :
-         Sé chadon- an rantré pli fon an kò’w 
Pikan mwen déwò mé ta’w la andidan.
 
 
Mwen jòn oben tou wòz
E man ni bèl kouwòn ma chè.
Andidan mwen sé kristal wòz
Sa  ka di fè bèl ti kolié
Man pa liwa man pa madanm-li
Sa man yé?
Man sé an grinad!
  
Mango
 
Yo abo fè 
Fwomajé pa ké janmen pòté mango.
Daniel boukman
 
Pié mango péké janmen pòté griyav
Pié griyav péké janmen pòté zoranj
Pyé zoranj péké janmen pòté mandarin …
(lina)
Kakodou
Pou ba’w kako
Kako swé ba’w
Pou ba’w kako.
Kako,
Kon grenn mousach an soley
Véyé lapli.
Kako griyé asou difé.
Tiré rad kako asou kako
Pran kako
Danmé kako épi pilon
Pilonnen’y
Fòk kako swé ba’w
Pou ba’w kako
Pou’w manjé kako dou 
I swé vèt kako.
Baton kako :
 “la swè fron kako”
 
Thérèse Léotinchanté
Pou manman mwen
An kowosòl sé pou kawòl
An mandarin sé pou titin 
An ti mango sé pou la soso
Ti tjè an mwen sé pou manman mwen
 
An zannanna sé pou Ana 
An sapotiy sé pou kamiy
An bèl griyav sé pou gistav
Ti tjè an mwen sé pou manman mwen….
( à compléter)
 
Chanté
An ti pié griyav ki té bien chajé an gran van pasé i  jété sé griyav-la
Boumboliko zabriko zabriko
 
An ti pié zoranj ki té bien chajé an gran van pasé i jété sé zoranj-lan 
Boumboliko zabriko zabriko…..
 (à compléter)
 
